
ՀԻՄՆԱՎՈՐՈՒՄ

Կառավարության որոշման նախագծով Ազգային ժողովին առաջարկվում է նոյեմբերի 24-ին ժամը 11:00-ին գումարել Ազգային ժողովի արտահերթ նիստ՝ նախաձեռնողի սահմանած օրակարգով:
Սահմանադրության 99-րդ և «Ազգային ժողովի կանոնակարգ» սահմանադրական օրենքի 35-րդ հոդվածների համաձայն Ազգային ժողովի հերթական նստաշրջանները գումարվում են տարեկան երկու անգամ՝ հունվարի երրորդ երկուշաբթիից մինչև հունիսի երրորդ հինգշաբթին և սեպտեմբերի երկրորդ երկուշաբթիից մինչև դեկտեմբերի երրորդ հինգշաբթին: Ազգային ժողովի հերթական նստաշրջանը կավարտվի դեկտեմբերի 15-ին, իսկ մինչև նստաշրջանի ավարտը գումարվելու է ընդամենը մեկ հերթական նիստ՝ դեկտեմբերի 6-ից:
Արտահերթ նիստ նախաձեռնելու անհրաժեշտությունը պայմանավորված է այն հանգամանքով, որ այս պահին առկա են օրենսդրական նախաձեռնություններ, որոնց քննարկումը նպատակահարմար է կազմակերպել մինչև դեկտեմբերի 6-ից գումարվող հերթական նիստը, ինչպես նաև այն հանգամանքով, որ դեկտեմբերի 6-ից գումարվող հերթական նիստի օրակարգում այդ նախագծերը կներառվեն դեռևս առաջին ընթերցմամբ քննարկելու նպատակով:
	Առաջարկվում է նոյեմբերի 24-ին ժամը 11:00-ին գումարվող նիստի օրակարգային հարցերի քննարկումը կազմակերպել առաջին ընթերցմամբ դրանց ընդունումից հետո՝ 24 ժամվա ընթացքում, իսկ նախագծերի վերաբերյալ գրավոր առաջարկները և գլխադասային հանձնաժողովի եզրակացությունը ներկայացնելու համար սահմանել երեքական ժամ:

